Фариза Мұқанова, М.Қозыбаев атындағы 
Солтүстік Қазақстан университетінің оқытушысы
Жетістіктерге толы
Тағы бір жыл тарих қойнауына еніп, жаңа 2020 жыл табалдырығымыздан аттағалы тұр, осы орайда өткен жылдың сіз үшін маңызы қандай, несімен есте қалды деген сауалды бірнеше қала тұрғынына қойған едік.

- 2019 жыл еліміз үшін айшықты оқиғалармен есте қалары сөзсіз. Әсіресе, өзім еңбек ететін білім саласы ауыз толтырып айтарлық жаңалықтарға толы болды. Жаңа, заманауи,сәулетті білім ордалары бой көтерді. Биылғы тамыз конференциясында Мемлекет басшысы Қасым-Жомарт Тоқаев ұстаздардың алдына білім саласын дамыту бойынша бірқатар мақсат - міндеттерді айқындап берді. Мұғалімдер қауымының қоғамда алатын орны айрықша екендігі айтылды.
Университетіміздің шетелдік және жергілікті кәсіпкерлермен әріптестік байланысы нығая түсті. Мен мұнда агротехнологиялык факультетте сабақ беремін. Факультетіміз көптеген ауыл ша-руашылығы тауар өндірушілерімен келісімге отырғандықтан. студенттеріміз олардың кәсіп-орындарында өндірістік тәжірибеден өтеді. Мысалы, жуырда мен студенттеріммен бірге ака-демиялық ұтқырлық бағдарламасының жемісін көріп, Польшада тәжірибе жинап қайттым. Ал-дымен біз Быдгощ қаласындағы Ғылым және технология университетінде дәріс тыңдап, кейін студенттер Иновроцлав қаласында орналасқан "АGROS" компаниясының базасында өндірістік тәжірибеден, мен тағылымдамадан өттім. Бұл компания - АҚШ және Еуропа елдеріне экологиялық таза көкөніс-жемістерді жеткізетін "G's Ғгеsһ" атты британ агрохолдингінің фи-лиалы болып табылады. Бұл ретте М.Қозыбаев атындағы СҚУ-І  аталмыш компаниямен ке-лісімшартқа отырған қазақстандық жоғары оқу орындарының алғашқысы болды. Біз мұнда аптасына бес күн жұмыс істеп, еңбекақы алдық. Сондай-ақ, мен басқа да университеттерге барып, білім беру бағдарламаларымен таныстым. Бұл маған біліктілікті арттыруға зор септігін тигізді.

